
Yog vim li cas peb thiaj nug 
Kev suav pej xeem xyoo 2020 yooj yim heev. Cov lus nug los kuj yooj yim. 

Txoj kev suav pej xeem nug cov lus kom thaij tau ib 
daim duab txog peb lub teb chaws seb zoo li cas.  Txoj 
kev suav pej xeem yuav muaj feem xyuam txog koj 
txoj kev muaj suab hauv tsoom fwv, koj lub zej zog 
yuav tau txais nyiaj npaum li cas, thiab yuav npaj koj 
lub zej zog mus rau yav pem suab zoo li cas. 

Thaum twg koj teb daim ntawv suav pej xeem, koj yuav pab: 

• Txiav txim saib koj lub xeev yuav muaj pes tsawg lub 
rooj nyob rau tsoom fwv Congress. 

• Los taw kev saib cov nyiaj muaj tshaj li ntawm $675 
billion hauv tsoom fwv Meskas yuav muab faib rau 
cov xeev thiab cov zej zog ntawm txhua lub xyoo. 

• Tsim hauj lwm, tsim vaj tse, npaj kom txhij thaum 
muaj kev kub ntxhov, thiab tsim tsev kawm ntawv, 
tsim kev luv fais thiab tsev kho mob. 

SUAV	  PEJ	  XEEM	  (PES	  TSAWG	  LEEJ	  TSEEM	  NYOB	  
LOS	  YOG	  NYOB	  NYOB	  HAUV	  LUB	  XEEV)	  

Peb nug los lus no kom suav tau cov neeg kom thwj 
ntawm ib lub tsev twg rau hnub suav pej xeem thaum 
lub 4 hlis hnub 1, 2020. Txhua kaum lub xyoo twg, txoj 
kev suav pej xeem yuav los txiav txim seb koj lub 
xeev muaj pes tsawg lub rooj nyob rau tsoom fwv 
Congress.  Cov nom tswv hauv lub xeem los yog hauv cov 
nroog los siv txoj kev suav pej xeem no los ua ciam teb 
zoo xws li ciam teb nom tswv, ciam teb tsim kev cai 
hauv lub xeev, thiab ciam teb tsev kawm ntawv. 

 

PUAS	  MUAJ	  NEEG	  NYOB	  NROG	  LOS	  YOG	  NYOB	  
HAUV	  LUB	  XEEV	  

Peb lub hom phiaj yog los suav neeg tib zaug xwb, 
tib zaug, thiab kom nyob yog chaw thaum txog hnub 
suav pej xeem. Ceev lub hom phiaj no rau hauv hlwb, 
peb nug lo lus no kom paub meej los suav txhua tus 
uas nyob lub tsev ntawd. 

 
TUS	  TSWV	  TSEV/TUS	  XAUJ	  TSEV	  

Peb nug seb lub tsev yog tsev yuav los yog tsev 
xauj los pab tsim kom tau kev luj txog neeg yuav 
tsev thiab neeg xauj tsev. Cov neeg yuav tsev 
yuav qhia tau lub teb chaws txoj kev muaj hauj 
lwm thiab yuav pab tsim kho txoj kev pab yuav 
tsev thiab qhia txog cov kev npaj los txiav txim 
siab. 

 

 

 

 

 

 

 
 

TUS	  XOV	  TOOJ	  

Peb nug tus xov tooj tsam peb yuav tau hu rau koj. Peb 
yeej yuav tsis nthuav koj tus xov tooj rau lwm leej lwm 
tus thiab tsum hu tau koj seb peb xav tau dab tsi txog 
ntawm kev suav pej xeem. 

LUB	  NPE	  

Peb nug cov npe kom paub meej hais tias yeej suav 
txhua tus neeg nyob hauv lub tsev lawm. Sau txhua tus 
neeg lub npe uas nyob hauv lub tsev yuav pab cov neeg 
teb cov lus no kom teev txhua tus neeg uas nrog nws 
nyob, tshwj xeeb tshaj yog cov tsev neeg uas muaj neeg 
coob tsam tus neeg teb ho tsis nco qab teb tseem tshuav 
leej twg los twb suav lawm. 

 
TXIV	  NEEJ/POJ	  NIAM	  

Peb nug seb tus neeg ntawd yog txiv neej los yog poj 
niam kom suav tau hais tias muaj pes tsawg tus txiv 
neej thiab muaj pes tsawg tus poj niam. Kev suav pej 
xeem seb yog poj niam los yog txiv neej siv coj los npaj 
thiab them nqi rau tsoom fwv cov kev pab, thiab coj los 
luj lwm cov kev pab los ntawm tsoom fwv thiabcov kev 
cai kom muab faib kom sib npaug zog thiab faib tsim 
nyog rau cov poj niam thiab txiv neej. Cov kev suav no 
kuj siv los tswj kev cai, tsim kev cai, thiab cov cai los 
ntawm txoj kev siab tsis taus ntawm tsoom fwv cov 
kev pab thiab hauv lub zej lub zog. 

 
TSAWG	  XYOO	  THIAB	  HNUB	  YUG	  

Peb nug seb muaj pes tsawg xyoo thiab hnub yug kom 
muaj kev nkag siab txog seb muaj pes tsawg leej thiab 
cov neeg muaj li cas thiab los piv rau lwm cov kev suav 
yam siv hnub nyoog. Cov koos haum hauv zos, xeev, qhab 
zos, thiab teb chaws Meskas siv txoj kev suav hnub nyoog 
los npaj thiab them tsoom fwv cov kev pab uas muaj kev 
pab tshwj xeeb rau cov neeg muaj hnub nyoog npaum li 
cas, xws li cov menyuam, cov neeg muaj hnub nyoog 
txaus ua hauj lwm, cov poj niam uas muaj menyuam los 
yog cov neeg laus.  Cov kev suav no kuj siv los tswj kev 
cai, tsim kev cai, thiab cov cai los ntawm txoj kev siab 
tsis taus ntawm tsoom fwv cov kev pab thiab hauv lub 
zej lub zog. 

 
HAIV	  NEEG	  HISPANIC,	  LATINO,	  LOS	  YOG	  TUAJ	  
TEB	  CHAWS	  SPANISH	  TUAJ	  

Peb nug txog seb tus neeg puas yog haiv neeg Spanish, 
Latino, los yog tuaj teb chaws Spanish los tsim kev suav 
txog haiv neeg no. Txoj kev nug no los ntawm tsoom fwv 
cov hoob kas los tswj kom tsis txhob muaj kev saib tsis 
taus, xws li tsab cai pov npav, thiab tsab cai kom muaj vaj 
huam sib luag. 

 
HAIV	  NEEG	  DAB	  TSI	  

Peb nug txog haiv neeg ntawm tus tib los tsim txog ntawm 
tus tib neeg haiv neeg thiab yuav nthuav tawm txog muaj 
pes tsawg haiv neeg. Los lus nug no nug los ntawm tsoom 
fwv Meskas cov koos haum los tswj kom tsis txhob muaj 
kev saib tsis taus, xws li tsab cai pov npav, thiab tsab cai 
kom muaj vaj huam sib luag. Tsoom fwv Meskas siv cov 
kev suav no los txiav txim kev pov npav rau tsoom 
fwv Meskas, xeem, thiab hauv zos. 

 
SAIB	  TUS	  NEEG	  NTAWD	  NYOB	  LOS	  YOG	  NYOB	  RAU	  LWM	  
QHOV	  CHAW	  

Peb lub hom phiaj yog los suav tib zaug, suav ib 
zaug, thiab kom nyob qhov chaw yog kom raws li 
qhov chaw lawv nyob thaum hnub suav pej xeem. 
Nco ntsoov txog qhov no rau hauv lub hlwb, peb nug 
los lus no kom cov tib neeg tsis txhob suav yam 
muaj ntau qhov chaw nyob. 

 
KEV	  SIB	  TXHEEB	  	  

Peb nug txog txoj kev sib txheeb los ntawm txhua tus tib 
neeg nyob hauv lub tsev txheeb li cas rau tus thawj neeg 
hauv tsev hais txog ntawm lub cuab yig, ntawm lub tsev, 
thiab lwm pab pawg. Kev suav txog kev sib txheeb yuav 
siv los npaj thiab them nyiaj rau tsoom fwv Meskas cov 
kev pab uas pab nyiaj txiag los yog muaj kev pab rau tsev 
tib neeg, cov neeg uas nyob los yog ib leeg tw menyuam 
xwb, cov pog yawg uas nrog cov xeeb ntxwv nyob, los 
yog cov tsev neeg uas tsim nyog tau kev pab ntxiv. 

